EDITORIAL

PREPARADOS
PARA O FUTURO

nte un contexto cada vez mais esixente para o

sector, a diferenza séguena a marcar o conece-

mento, a formacion e a capacidade de aplicar so-
luciéns técnicas no dia a dia das granxas. A investiga-
cion ten hoxe un papel decisivo na mellora de aspectos
como a saude animal, a eficiencia produtiva, a calidade
do leite e a sostibilidade das ganderias. Tamén no xeito
en que o sector se conecta, comparte avances e medra
a través de redes profesionais que cruzan fronteiras.

Nestas linas queremos poner o foco nesa dimension
técnica e humana. A colaboracién entre profesionais
de distintos paises evidencia o valor da preparacion e
do intercambio de cofiecemento. Moitos perfis forma-
dos aqui son hoxe referentes ao outro lado do Atlantico,
en centros como a Universidade de Davis, en areas
como a reproducion, a nutricién, a calidade do leite,
a xestion de datos ou a medicina de producion. Ese
reconecemento internacional fala ben do nivel técnico
acadado e tamén do valor de seguir apostando pola
formacion continua.

Esa profesionalizacion vese tamén dentro das propias
explotacions. Cada vez atopamos mais granxas fami-
liares nas que as novas xeracions se incorporan cun-
ha vision moi clara: medir, analizar, mellorar e coidar
cada detalle. Mozos e mozas con estudos veterinarios
ou agrarios, con interese pola xenética, 0 manexo, 0s
concursos, o benestar animal e a xestion de equipos.
Persoas que medran en negocios con historia e que,
apoiadas polos que as preceden, achegan novas ma-
neiras de organizar o traballo, de tomar decisions e
de mirar cara ao futuro.

A remuda xeracional que necesita o sector construe-
se desde ai: con continuidade, preparacion, ganas de
aprender e ambicion por mellorar. As ganderias que
avanzan son aquelas que invisten en instalacions, en
xenética, en benestar, en calidade de vida para os
traballadores e en modelos de xestion pensados para
seren madis eficientes e sostibles. Coidar o equipo hu-
mano, facilitar mellores condicions e estabilizar os

cadros de persoal forma xa parte da competitividade
dunha granxa moderna.

As péxinas desta edicion reflicten ben esa diversidade
de retos. Conversamos con Jaime Magdalena sobre
I+D aplicada aos procesos lacteos; con David Garcia
Torres sobre a experiencia de vivir a chegada da der-
matose nodular contaxiosa nunha das granxas que
asesora y co equipo do IES de Arzia sobre a stia apos-
ta por conectar o alumnado coas necesidades reais do
sector primario, especialmente a través das practicas
en ganderias e empresas da zona. Tamén enunciamos
as temdticas da xornada técnica de Africor Ponteve-
dra e recollemos a actividade de concursos e poxas,
espazos que seguen mostrando o interese dos profe-
sionais do vacin pola mellora xenética e a evolucion
da raza frisona.

No apartado técnico, a mamite ocupa un lugar desta-
cado, con contidos sobre preparacion do ubre, biose-
guridade interna, xestiéon de datos, posbiéticos e fe-
romona bovina apazugante. O estrés por calor centra
outro dos grandes bloques, con especial atenciéon ao
periodo seco, ao periparto, & inflamacién, 4 inmuno-
competencia e ao impacto silencioso sobre a calidade
do leite. Completan esta area artigos sobre satide po-
dal, alimentacion, agricultura, recria e satide animal.

Saber transformar o cofiecemento en decisions con-
cretas dentro da granxa é unha garantia de estabili-
dade e progreso. Se esta cabeceira contribuie, ainda
que sexa de forma modesta, a facelo posible, sentiré-
monos mais que satisfeitos co traballo realizado.

MARTIN PP peita Bambi et

Santos P x Speedy Red x Hotspot P
1230 kg L. 0,07% Pr./+1,39 SM +124 Long. +110 VO

K-Caseina

N EXUS Gh Yuki et

Nexo x Pinball x Rafting
1465 kg L. 0,06% Gr. 0,09% Pr./+1,52 SM +1,91 P

CARTER

Carter x Starsky x Prophet  DE0956532922
Exito asegurado. De la Old Mill Starsky Love EX-94

RE I.AX Gh Jezebel et

Rainow x Copyright x Redrock
1604 kg L. 0,27% Gr. 0,14% Pr./ +1,24 SM +118 VO

BRADY a: RED

Shout RDC x Matty P RDC x Hotspot P
1177 kg L. 0,11% Pr./ +1,26 SM +132 Long. +124 RCS

C| RCUS Celeste et

Victorious x V | P x Premier DE0771175105
Pedigri de ensuefio: vacas excelentes y exitosas en pista

